
УУЛ УУРХАЙН САЛБАРЫН НИЙГМИЙН ЗАРДАЛ ҮР АШГИЙН ШИНЖИЛГЭЭ

Abstract In 2011 Mongolia was the fastest growing economy in the world. Mining is the engine room of Mongolia’s economic development and thus requires a set of policy tools that will ensure the sustainability of its development. Policy tools that provide evidence based policy options on the optimal management of mining activities and of the externalities they generate was a key concern for the Mongolian Government. Cost benefit analysis is an approach used to determine the net worth of a project, programme or policy, by allocating a monetized value to each of its direct and indirect benefits and costs. It is a tool that supports evidence-based decision making by making different options or alternatives comparable. The social changes, both positive and negative, tend to be exacerbated as mining investment accelerates. The rapidity with which mining development takes place in certain areas drives increased social pressure and hinders successful adaptation for the community.

Уул уурхайн үйлдвэрлэл нь Монгол улсын эдийн засгийн тэргүүлэх салбар болон хөгжиж нийт экспортын 90 орчим хувь, ДНБ-ний 20 хувийг эзэлж, уул уурхайн бүтээгдэхүүний орлого үр өгөөж тогтмол өсч, улсын төсөвт уул уурхайгаас 2010 онд 873.6 тэрбум төгрөг, 2011 онд 1015.9 тэрбум төгрөг төвлөрүүлж, 2012 онд 1669 тэрбум төгрөгний орлого төвлөрүүлэхээр урьдчилан тооцоолж байна (Уул уурхайн яамны мэдээлэл, 2013). Уул уурхайн салбараас улсын төсөвт төвлөрүүлж буй татвар, төлбөр, шимтгэл, нөхөн төлбөр, хандиваас гадна уул уурхайн компаниудын зүгээс тухайн үйлдвэрлэлийн бүс дэх орон нутгийн хөгжилд зориулсан хөрөнгө оруулалт, хандив тусламж, нийгмийн хөтөлбөрийг хэрэгжүүлж байна. Жишээлбэл Оюу толгой ХХК нь 2010-2012 оны хугацаанд МУ-ын Засгийн газарт нийт 803 сая ам.долларын татвар төлж, Өмнөговь аймгийн нийгэм, эдийн засагт 22 сая ам.долларын хөрөнгө оруулалтыг хийжээ.Харин уул уурхайн үйлдвэрлэлийн нөлөөгөөр байгаль орчин, нийгэм, хүнд мөнгөн дүнгээр илэрхийлбэл хэр хэмжээний хор хохирол үзүүлж байгааг үнэлсэн, мөнгөжүүлж тооцсон судалгааг уул уурхай салбар эрчимтэй хөгжиж эхэлснээс хойш өнөөг хүртэл ялангуяа нийгмийн нөлөөллийн зардал үр ашгийн шинжилгээг хийгээгүй байна. Уул уурхайн салбарын нийгэмд үзүүлж буй сөрөг нөлөөлөл, хор хохирлыг мөнгөжүүлж тооцсон тохиолдолд уул уурхайн салбар нь улс оронд үр ашигтай эсвэл үр ашиггүйг хэлж чадах юм.

Олон улсын түвшинд зардал үр ашгийн шинжилгээний аргыг ашиглан уул уурхайн үйлдвэрлэлийн нийгэмд үзүүлж буй сөрөг нөлөөлөл, хор хохирлыг мөнгөжүүлэн тооцохдоо:
· Уул уурхайн үйлдвэрлэлийн дотоод зардалд шингэдэг нийгмийн үр ашгийг зах зээлийн
бодит үнээр мөнгөжүүлэн тооцох,
· Нэг талаас нутгийн уугуул иргэдийн санал болгосон үнэ, нөгөө талаас уул уурхайн компани иргэдийн харилцан зөвшилцсөн үнээр нийгэмд учруулж буй сөрөг нөлөө, хор хохирлыг тооцох (Австрали улсын туршлага) аргачлалыг ашиглаж байна.
Нийгмийн зардал үр ашгийн шинжилгээнд уул уурхайн үйлдвэрлэлийн нийгэмд үзүүлж буй нөлөөллийг мөнгөжүүлэхдээ зах зээлийн үнэ цэнэ болон Австрали улсын сайн туршлагад үндэслэн тооцов. Нийгмийн зардал үр ашгийн шинжилгээг Монгол улсад үйл ажиллагаагаа

явуулж буй Х нүүрсний уурхай, Ү алтны уурхайн жишээн дээр хийсэн ба тооцоололд шаардлагатай мэдээллийн эх үүсвэрийг социологийн судалгааны асуулга, ярилцлага, хоёрдогч эх үүсвэрийн баримт бичгийн шинжилгээний аргуудыг ашиглан цуглуулсан болно.
Нийгмийн зардал, үр ашгийн шинжилгээний загварт уул уурхайн үйл ажиллагаа ба гэр бүл салалт, архидалт, биеэ үнэлэлт зэрэг нийгмийн асуудлуудыг нийгмийн зардал үр ашгийн загварт оруулж мөнгөжүүлэн тооцоолоогүй бөгөөд энэ нь нийгэмд гарч буй нийгмийн асуудлуудад уул уурхайн үйл ажиллагаанаас гадна өөр бусад хүчин зүйлс нөлөөлж байдгаар тайлбарлагдана. Жишээ нь гэр бүл салалтад уул уурхайгаас гадна олон хүчин зүйл нөлөөлж байдаг тул гэр бүл салалтын бодит нийгмийн зардлыг нь нэг бүрчлэн тогтоох боломжгүй байлаа.
Энэхүү загварт ашиглагдсан нийгмийн зардал, үр ашгийн тооцоо нь нийгмийн ашиг ба нийгмийн зардал гэсэн хэсгээс бүрдэнэ.
Нийгмийн зардал нь улс оронд учирч буй бүх нийгмийн зардал. Хоёр уурхайн жишээн дээр тооцсон нийгмийн зардлын загварт соёл уламжлалын хохирлын зардал, үйлдвэрийн осол гэмтэлд өртсөн ажилтны аж амьдралын болон нийгмийн халамжийн зардлыг (нөхөн олговор тэтгэвэр тэтгэмж) ойлгоно. Өөрөөр хэлбэл уул уурхайн ашиглалтын үйл ажиллагаанаас үүдэн гарах нийгмийн сөрөг нөлөөллийг илэрхийлэн харуулсан зардал. Жишээ нь Монгол улсын хувьд соёл уламжлалын хохирол нь уул уурхайн нөлөөгөөр нутгийн иргэд, малчид 4 улирлын онцлогтойгоор бэлчээрийн МАА эрхлэх газар нутаггүй болох, бэлчээрийн газраа ашиглан мал аж ахуйгаа өсгөж үржүүлэх, үр шимээр нь амьжиргаагаа үргэлжлүүлж хангаж чадахгүйд хүрэх, үе уламжлан амьдарч ирсэн газар нутгаасаа дайжих, түүх соёлын үнэт өв, олдворууд үрэгдэх, байгалийн нөөц хомсдох, суурин амьдралын хэв маягтай болох зэргээр өөрчлөлт гарч байгаа (Ц.Одгэрэл, Т.Бүрэнжаргал, С.Түмэндэлгэр, 2012) ба энэ нь соёл уламжлалын алдагдлыг илэрхийлсэн үзүүлэлт юм. Австрали улсын туршлагаар соёл уламжлалын алдагдалд дээр дурьдсан асуудлыг нийгмийн хор хохирол гэж үзэн мөнгөжүүлэн тооцож нийгмийн зардлаар илэрхийлдэг.
Нийгмийн үр ашиг нь улс орны нийгмийн нийт үр ашиг. Хоёр уурхайн жишээн дээр тооцсон нийгмийн үр ашгийн загварт нийгмийн татвар, нийгмийн хөтөлбөр ба хандив, дотоод сургалтын хөтөлбөрүүдийг багтаан ойлгоно.
Дараах хүснэгтэд нийгмийн зардал үр ашгийн шинжилгээнд ашигласан нийгмийн зардлын болон нийгмийн үр ашгийн жагсаалтыг харуулж байна.
Хүснэгт 1. Уул уурхайн салбарын нийгэмд үзүүлж буй нөлөөллийн зардал, үр ашгийг тооцоход ашиглагдах үзүүлэлтүүд
	Үзүүлэлтүүд
	Үзүүлэлтүүдийн задаргаа
	Тооцох
аргачлал
	Мэдээллийн эх үүсвэр

	Нэг. Нийгмийн зардал

	1.1 Үйлдвэрлэлийн
осол, гэмтэл
	· Үйлдвэрийн осол гэмтлийн тоо
· Үйлдвэрийн осол гэмтэлд өртсөн хүний тоо
· Нас барсан хүний тоо
· Тахир дутуу болсон хүний тоо
· Хөдөлмөрийн чадвараа түр алдсан хүний тоо
· Өөр ажилд шилжсэн хүний тоо
	· Бүртгэл,
мэдээллийн сан
	· Статистик
мэдээлэл
· Уурхайн уулын ажлын тайлан



	1.2 Нөхөн олговор
	· Тахир дутуугийн тэтгэвэр
· Тэжээгчээ алдсаны тэтгэвэр
· Хөдөлмөрийн чадвар түр алдсаны тэтгэмж
· Хөдөлмөрийн чадвар нөхөн сэргээхтэй холбогдсон төлбөр
· Үйлдвэрийн осол, мэргэжлээс шалтгаалах өвчний улмаас тахир дутуу болсон даатгуулагчийн тэтгэврийн даатгалын шимтгэл
· Үйлдвэрийн осол, мэргэжлээс шалтгаалсан өвчний улмаас тахир дутуу болсон даатгуулагчийг сувилах
үйлчилгээний хувьсах зардал
	· Хуульд
заасан үндэслэл
	· НДС-гаас олгох
үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж төлбөрийн тухай хууль
· Уулын ажлын тайлан

	1.3 Соёл
уламжлалын алдагдал
	· Уугуул иргэдийн газар ашиглах,
эзэмших, өмчлөх
· Газар нутаг, орон нутаг өөрчлөгдөж буй нөхцөл байдал
· Уугуул иргэдийн амьдралын хэв маяг, эрхлэх аж ахуй, уламжлалт мэдлэг, туршлагад гарч буй өөрчлөлт
· 4 улирлаар бэлчээрийн газраа ашиглан МАА-гаа өсгөж үржүүлэх боломж
нөхцөл
	
	· Олон улсын
сайн туршлага \ Австрали, Канад улс\

	Хоёр. Нийгмийн үр ашиг

	2.1 Улсын төсөвт
төвлөрүүлж буй нийгмийн татвар
	· Нийгмийн даатгалын шимтгэл
· Эрүүл мэндийн даатгалын шимтгэл
	· Улсын төсөвт
төвлөрч буй бодит орлого
	· Статистик
мэдээлэл
· Уулын ажлын тайлан

	2.2 Хандив
	· Хандивын задаргааны мэдээлэл
байхгүй
	· Улсын төсөвт
төвлөрч буй бодит орлого
	· Статистик
мэдээлэл

	2.3 Нийгмийн
хөтөлбөр
	· Боловсрол
· Эрүүл мэнд
· Дэд бүтэц, зам харилцаа
· Жижиг дунд үйлдвэрлэл, ажлын байр бий болгох үйл ажиллагаа
· Санхүүгийн дэмжлэг
· Хандив
· Соёл урлагийн арга хэмжээ
· Баяр ёслол, тэмдэглэлт ойн үйл ажиллагаа
	· Үйл ажиллагааны
бодит зардал
	· Уулын ажлын
тайлан
· Судалгаа

	2.4 Нийгмийн дэд
бүтэц
	
	
	



Үйлдвэрлэлийн осол
	Үйлдвэрийн осол гэж юуг хэлэх вэ?

	Ажиллагсад хөдөлмөрлөх үүргээ биелүүлэх явцад үйлдвэрлэлийн болон түүнтэй адилтгах хүчин зүйлийн үйлчлэлд өртөхийг үйлдвэрлэлийн осол гэнэ (Нийгмийн даатгалын сангаас олгох үйлдвэрлэлийн осол,
мэргэжлээс шалтгаалсан өвчний тэтгэвэр, тэтгэмж, төлбөрийн тухай хууль, 1994).

	Мэргэжлээс шалтгаалах өвчин гэж юуг хэлэх вэ?

	Ажиллагсад хөдөлмөрлөх үүргээ биелүүлэх явцад үйлдвэрлэлийн сөрөг хүчин зүйлийн нөлөөллөөс шалтгаалан өвчилсөнийг мэргэжлээс шалтгаалах өвчин гэнэ.

	Үйлдвэрлэлийн осол, мэргэжлээс шалгаалах өвчний даатгалын сангаас олгох тэтгэвэр, тэтгэмж, төлбөр



· Тахир дутуугийн тэтгэвэр
· Тэжээгчээ алдсаны тэтгэвэр
· Хөдөлмөрийн чадвар түр алдсаны тэтгэмж
· Хөдөлмөрийн чадвар нөхөн сэргээхтэй холбогдсон төлбөр
· Үйлдвэрийн осол, мэргэжлээс шалтгаалсан өвчний улмаас тахир дутуу болсон ажиллагчийн тэтгэврийн
даатгалын шимтгэл
· Үйлдвэрийн осол, мэргэжлээс шалтгаалах өвчний улмаас тахир дутуу болсон даатгуулагчийг сувилах
сувиллын газрын, даатгуулагчийг сувилахад нэг хүнд ногдох тусламж үйлчилгээний хувьсах зардал

Нийгмийн зардал, үр ашгийн тойм хүснэгтэд харуулснаар нийгмийн зардлыг Y алтны уурхайн жишээн дээр үйлдвэрлэлийн ослын тоо, хөдөлмөрийн чадвар алдалтын хувь, ажиллагсдад олгосон нөхөн олговор гэсэн 3 параметраар авч үзнэ.

Хүснэгт 2-т харуулснаар 2005-2011 онуудад Y алтны уурхайд гарсан үйлдвэрлэлийн ослын тоог тус уурхайн уулын ажлын тайлангийн маягт 1.16.3-ын дагуу үйлдвэрлэлийн осол, хурц хордлого, мэргэжлээс шалгаалсан өвчлөлийн судалгааны дүнг ашиглан бөглөнө. Хүснэгтэд Y алтны уурхайн үйлдвэрлэлийн осолд өртсөн хүний тоо болон үйлдвэрийн ослын улмаас хөдөлмөрийн чадвараа алдсан ажилчны тоо үүнээс хөдөлмөр чадвар алдалтын хувь тогтоолгосон ажилчдын тоог 2005-2011 онуудаар үзүүллээ. 2005, 2010 онд үйлдвэрлэлийн ослын мэдээлэл Y алтны уурхайн уулын ажлын тайланд тэмдэглэгдээгүй байна.
Хүснэгт 2. Y алтны уурхайд гарсан үйлдвэрлэлийн осолд өртсөн болон хөдөлмөрийн чадвараа алдсан хүний тоо (онуудаар)
	Үйлдвэрлэлийн осол
	Нэгж
	
	
	
	               Оноор	
	
	
	

	
	
	  2005	
	2006	
	2007	
	2008	
	2009	
	2010	
	2011	

	Үйлдвэрлэлийн осолд өртсөн хүний тоо
	Хүн
	
	3
	2
	2
	2
	
	2

	Үүнээс: Хөдөлмөрийн чадвараа алдсан ажилчдын тоо
	Хүн
	
	
	2
	1
	1
	
	2

	Хөдөлмөрийн чадвар алдалтын хувь
	Хувь
	
	
	10-49
	70
	70
	
	10-49


Уул уурхайн салбарт гарч байгаа үйлдвэрлэлийн осол, хурц хордлого, мэргэжлээс шалтгаалах өвчний судалгааны маягтууд дахь статистик мэдээлэл зөрөх, бүрэн бус мэдээлэлтэй байгаа нь нийгмийн зардал үр ашгийн хүснэгтэд уурхайн дотоод зардалд үйлдвэрлэлийн осол гэмтэл мэргэжлээс шалтгаалах өвчин болон үйлдвэрлэлийн ослын шалтгаан, хор уршгийг арилгах судлан бүртгэхэд гаргасан зардлын гүйцэтгэлийг мөнгөжүүлэн тооцоолоход бэрхшээл учруулж байна.
Уул уурхайн салбарт үйлдвэрлэлийн ослын улмаас нас барсан, тахир дутуу болсон, хөдөлмөрийн чадвараа алдсан нөхөн олговрыг Нийгмийн даатгалын сангаас олгох үйлдвэрлэлийн осол мэргэжлээс шалтгаалсан өвчний тэтгэвэр, тэтгэмж, төлбөрийн тухай хууль, Хөдөлмөрийн тухай хуулийг тус тус үндэслэн олгодог. Уул уурхайн салбарт үйлдвэрлэлийн осол, мэргэжлээс шалгаалах өвчний даатгалын сангаас олгох тэтгэвэр, тэтгэмж, төлбөрүүд болон тэтгэвэр тэтгэмж, төлбөрүүд олгох хэмжээг дараах хүснэгтээр үзүүлж байна.

	Үйлдвэрлэлийн осол, мэргэжлээс шалтгаалах өвчний нөхөн олговор олгох хуульд заасан үндэслэл

	1.	Тахир дутуугийн тэтгэвэр
	· Сарын дундаж хөдөлмөрийн хөлснөөс хөдөлмөрийн чадвараа 10 хүртэл хувь алдсан бол 10%-иар, 10-аас дээш хувиар алдсан бол хөдөлмөрийн чадвар алдалтын хувь хэмжээгээр тогтоох
· Хөдөлмөрийн чадвараа 30, түүнээс дээш хувиар алдаж тахир дутуу болсон
даатгуулагчийн тахир дутуугийн тэтгэврийн хэмжээ нь Засгийн газраас тогтоосон хөдөлмөрийн хөлсний доод хэмжээний 75 хувиас багагүй байна.

	2.	Тэжээгчээ алдсаны тэтгэвэр
	· Нас барсан даатгуулагчийн авч байсан хөдөлмөрийн хөлснөөс доорх хэмжээгээр тогтооно. Үүнд
· Хөдөлмөрийн чадваргүй хүний тоо 3 ба түүнээс дээш бол 100%
· Хөдөлмөрийн чадваршүй хүний тоо 2 бол 75%
· Хөдөлмөрийн чадваргүй хүний тоо 1 бол 50%




	3.	Хөдөлмөрийн чадвар түр алдсаны тэтгэмж
	· Ажилласан хугацаа харгалзахгүйгээр хөдөлмөрийн хөлс, түүнтэй адилтгах орлогын 100 хувиар бодож олгоно.
· Хөдөлмөрийн чадвар түр алдсаны тэтгэмжийг ажлын өдрөөр тооцно
· Хөдөлмөрийн чадвар алдсаны тэтгэмж олгох хугацааны дээд хязгаар нь дараалсан 12 сарын дотор 180 хоногоос хэтрэхгүй

	4.	Хөдөлмөрийн чадвар нөхөн сэргээхтэй холбогдсон төлбөр
	· Тахир дутуу болж хиймэл эрхтэн, засал эмчилгээ /протез, ортопеди/ хийлгэсэн бол үнийг эхний удаад 100 хувь, цаашид нийгмийн даатгалын шимтгэл үргэлжлүүлэн төлж байгаа бол протез, ортопедийн эдэлгээний хугацаа дууссан тохиолдол бүрт үнийг бүрэн, нийгмийн даатгалын шимтгэл төлөөгүй бол хоёр дахь удаад үнийн 50 хувийг нийгмийн даатгалын байгууллага тус тус нөхөн төлнө.
· Зайлшгүй шаардлагаар мэргэжлийн /гэмтлийн/ эмнэлгийн байгууллагын дүгнэлтийн дагуу засал эмчилгээ /протез,ортопед/-г гадаад оронд хийлгэхэд түүний нэг удаагийн үнийг Монгол Улсад хийдэг хиймэл эрхтэн, засал эмчилгээ (протез, ортопед)-ний жишиг үнийг баримтлан олгож болно
· Даатгуулагч үйлдвэрлэлийн осол, мэргэжлээс шалтгаалсан өвчний улмаас рашаан сувилалд эмчлүүлж сувилуулбал рашаан болон мэргэжлээс шалтгаалсан өвчтөний сувилалд ирэх, очих унааны зардлыг галт тэрэг, автомашины тухайн үед мөрдөж буй тарифыг үндэслэн үйлдвэрлэлийн осол, мэргэжлээс шалтгаалсан өвчний даатгалын сангаас жилд нэг удаа төлбөр
гаргуулж болно

	5.	Үйлдвэрлэлийн осол, мэргэжлээс шалтгаалах өвчнөөс урьдчилан сэргийлэх
арга хэмжээний зардал
	· Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээний зардлын хэмжээ, санхүүжүүлэх журмыг Нийгмийн даатгалын үндэсний зөвлөл батална.



Хүснэгт 3. Y алтны уурхайд үйлдвэрлэлийн ослоор нөхөн олговор авсан хүний тоо болон олгосон нөхөн олговрын хэмжээ
	Үйлдвэрлэлийн осол
	Нэгж
	
	
	
	               Оноор	
	
	
	

	
	
	  2005	
	2006	
	2007	
	2008	
	2009	
	2010	
	2011	

	Нөхөн олговор авсан ажилчны тоо
	Хүн
	
	
	2
	1
	1
	
	2

	Хөдөлмөрийн чадвар алдалтын хувь
	Хувь
	
	
	10-49
	70
	70
	
	10-49

	Олгосон нөхөн олговор
	Сая төг
	
	
	6.1
	1.4
	8.1
	
	1.9


Эх сурвалж: Уулын ажлын тайлан, 2005-2011,Y алтны уурхайн хөдөлмөр хамгаалал, эрүүл ахуйн судалгаа, бүртгэл, 2012 (хөдөлмөр хамгааллын инженер)

Жишээ
· 2007 онд Y алтны уурхайн 2 ажилчин үйлдвэрлэлийн осолд орсон.
· Хөдөлмөрийн чадвар алдалтын хувийг 10-49 хувьд хамааруулан тогтоосон.
· Хөдөлмөрийн чадвар түр алдалтын тэтгэмжийг НДС-аас үйлдвэрлэлийн осол, мэргэжлээс шалтгаалах өвчний тэтгэвэр, тэтгэмж, төлбөр олгох тухай хуулийг 4-р бүлгийн 14-р зүйлийг үндэслэн хөдөлмөрийн хөлсийг 100 хувиар тооцож олгосон.
· Тэтгэмжийг тооцохдоо тухайн 2 ажилчны 2007 онд авч байсан цалингийн дунджийг 100 хувиар
бодож тус бүр 36 сарын тэтгэмж олгосон.
· Үйлдвэрлэлийн осолд орсон 2 ажилчин нийт 6,1 сая төгрөгний тэтгэмжийг Y алтны уурхайн компаниас авчээ.
	(Эх сурвалж: Y алтны уурхайн уулын ажлын тайлан, 2007) 
Монгол улсын Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Хөдөлмөрийн аюулгүй байдал, эрүүл ахуйн тухай хуулиар ажил олгогч нь үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээний зардал, эрүүл мэндийн асуудал эрхэлсэн төрийн захиргааны төв байгууллагаас тогтоосон журмын дагуу ажилтныг үйлдвэрлэл, ажил, үйлчилгээтэй холбоотой, зайлшгүй шаардлагатай эрүүл мэндийн урьдчилсан ба хугацаат үзлэгт ажилтнаа хамруулах ба

шаардагдах зардлыг гаргах, ажилтныг түүний ажлын нөхцөл, ажил үүргийн онцлогт тохирсон ажлын тусгай хувцас, хамгаалах хэрэгслээр үнэ төлбөргүй хангах үүрэгтэй гэж заасан байдаг. Иймд уурхайн ашиглалтын хугацааны дотоод зардалд үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээний зардал багтана. Өөрөөр хэлбэл үйлдвэрлэлийн осол гэмтэл, эрүүл мэндэд учирч болзошгүй нийгмийн нөлөөлөлд зарцуулж байгаа зардлыг үйлдвэрлэлийн дотоод зардалд шилжүүлж мөнгөжүүлэн тооцох боломжтой.

Хүснэгт 4-өөр Y алтны уурхайн 2005-2011 онуудад хөдөлмөр хамгаалал, эрүүл ахуйн үйл ажиллагаанд зарцуулсан зардлыг сая төгрөгөөр харуулж байна.

Хүснэгт 4. Y алтны уурхайн ажиллагсдын хөдөлмөр хамгаалал, эрүүл ахуйн үйл ажиллагаанд зарцуулсан зардал
	Үйл ажиллагаа
	Нэгж
	
	
	
	Жилээр
	
	

	
	
	2005
	2006
	2007
	2008
	2009
	2010
	2011

	Хөдөлмөрийн аюулгүй ажиллагаа, эрүүл ахуйн арга хэмжээ
	Сая.төг
	
	31.5
	67.8
	
	
	123
	87

	Хөдөлмөр хамгаалалын хувцас хэрэглэл
	Сая.төг
	
	85
	60
	183.7
	188.5
	68
	56.3

	А хүрээний ханиадны эсрэг вакцин
	Сая.төг
	
	0
	2.5
	
	
	
	

	Эрүүл мэндийн үзлэг
	Сая.төг
	0.2
	1.5
	3.5
	5.2
	5.2
	1.7
	10

	Үйлдвэрлэлийн ослын шалтгаан, хор уршгийг арилгах, судлан бүртгэх
	Сая.төг
	
	0.5
	
	
	
	
	

	Бүгд
	
	0.2
	118.50
	133.80
	188.90
	193.70
	192.70
	153.30


Нийгмийн татвар
Нийгмийн зардал, үр ашгийг тооцсон хүснэгтэд “Нийгмийн татвар”-ын үзүүлэлтийг оруулсан ба нийгмийн даатгалын шимтгэл, эрүүл мэндийн даатгалын шимтгэл, хандиваас бүрдэнэ. Уул уурхайн компанийн үйлдвэрлэлийн орлогоос нийгмийн даатгалын шимтгэл, эрүүл мэндийн даатгалын шимтгэл, хандивт зарцуулсан зардлын мэдээллийг уурхайн уулын ажлын тайлан, холбогдох мэргэжилтнүүдээс гаргуулан авч ашиглана.

	Нийгмийн татварт юуг ойлгох вэ?

	Нийгмийн татвар нь иргэн, түүний ажил олгогч нь хуульд заасан нийгмийн даатгалын болон
эрүүл мэндийн шимтгэлийг урьдчилан төлж нийгмийн даатгалын сан бүрдүүлснээр өндөр наслах, хөдөлмөрийн чадвар алдах, өвчлөх, хөгжлийн бэрхшээлтэй болох, нас барсан тохиолдолд гэр бүлийн гишүүдэд нь тэтгэвэр, тэтгэмж, төлбөр өгөх, шаардлагатай үед эрүүл мэндийн тусламж үйлчилгээг авахаар зохицуулсан нийгэм эдийн засгийн цогц арга хэмжээ юм. (Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хууль, 1994)


Жишээ
Y алтны уурхай 2005-2011 онуудад Y алтны уурхайн дотоод зардлаас улсын төсөвт эрүүл мэндийн шимтгэлд 168.5 сая.төг, нийгмийн даатгалын шимтгэлд 2 тэрбум 261 сая.төг, хандивт 109.7 сая. төгрөгийг тус тус төвлөрүүлжээ. (Хүснэгт 5)


Хүснэгт 5. Y алтны уурхайн улсын болон орон нутгийн төсөвт оруулсан нийгмийн татварын хэмжээ
	Нийгмийн татвар
	Хаана
	Нэгж
		Жилээр	

	
	
	
	2005
	2006
	2007
	2008
	2009
	2010
	2011

	Эрүүл мэндийн даатгалын шимтгэл
	Улсын төсөв
	Сая.төг
	0.0
	0.0
	0.0
	90.0
	0.0
	0.0
	78.5




	Нийгмийн даатгалын шимтгэл
	Улсын төсөв
	Сая.төг
	83.0
	103.2
	4.9
	210.1
	312.6
	1.037.5
	510

	Хандив
	Улсын төсөв
	Сая.төг
	0.0
	8.4
	2.6
	28.7
	12.7
	0.0
	57.3

	Бүгд
	Улсын төсөв
	Сая.төг
	83
	112
	8
	329
	325
	1.038
	646


Нийгмийн үр ашгийн тооцоог Y алтны уурхайн түвшинд авч үзсэн ба тус уурхайн улсын төсөвт оруулж буй нийгмийн татвар, хандив, орон нутагт зориулсан нийгмийн хөтөлбөрийн хөрөнгө оруулалтын хэмжээг мөнгөжүүлэн үзүүлж байна.
Хүснэгт6. Yалтны уурхайн жишээн дээр тооцсон нийгмийн үр ашиг: Улсын төсөвт төвлөрүүлсэн нийгмийн татварууд
	Нийгмийн зардал
	Уурхайн ашиглалтын жилүүдээр
	Нийт

	
	2005
	2006
	2007
	2011
	

	Эрүүл мэндийн даатгалын
шимтгэл
	0₮
	0₮
	0₮
	78 460 000₮
	168 500 000₮

	Нийгмийн даатгалын
шимтгэл
	83 000 000₮
	103 200 000₮
	4 900 000₮
	510 000 000₮
	2 261 300 000₮

	Хорогдуулсан нийгмийн
татварын шимтгэл
	83 000 000₮
	99 230 769₮
	4 530 325₮
	465 068 486₮
	2 038 614 111₮

	Хандив
	0₮
	8 400 000₮
	2 600 000₮
	57 330 000₮
	109 750 000₮

	Хорогдуулсан хандив
	0₮
	8 076 923₮
	2 403 846₮
	45 308 732₮
	92 176 806₮

	Нийт нийгмийн ашиг
	83 000 000₮
	111 600 000₮
	7 500 000₮
	645 790 000₮
	2 539 550 000₮

	Хорогдуулсан нийгмийн
ашиг
	83 000 000₮
	107 307 692₮
	6 934 172₮
	510 377 218₮
	2 130 790 917₮

	Нийгмийн хорогдуулалтын хувь
	4%
	


Y алтны уурхай 2005-2011 онуудад эрүүл мэндийн даатгалын шимтгэлд 168 500 000 төгрөг,
нийгмийн даатгалын шимтгэлд 2 261 300 000 төгрөг, хандивт 109750 000 төгрөгийг улсын төсөвт төвлөрүүлжээ.

Нийгмийн хөтөлбөр
	Нийгмийн хөтөлбөр

	Уул уурхайн үйл ажиллагааны байгаль орчин, нийгэмд үзүүлж буй сөрөг нөлөөллийг бууруулах, орон нутгийн хөгжлийг дэмжих, Монгол Улсын нийгэм, эдийн засгийн хөгжилд хувь нэмэр оруулах зорилгоор уул уурхайн компаниас санаачлан хэрэгжүүлж буй хөрөнгө оруулалт, хандив, тусламжийг нийгмийн хөтөлбөр гэж ойлгож болно. Жишээлбэл ажлын байр бий болгох, орон нутаг болон улсын төсөвт татвар төлөх, зам, дэд бүтцийн хөрөнгө оруулалт, тэтгэлэгт хөтөлбөр, орон нутагт бизнесийн
таатай орчин бүрдүүлэх, орон нутгийн худалдан авалт хийх


Нийгмийн хөтөлбөр, түүний хэрэгжилт, үр өгөөжийг тооцсон энэхүү хүснэгтэд орон нутгийн хөгжил, дэд бүтэц, боловсрол, эрүүл мэнд, нийгмийн халамж, өв соёл, орон нутгийн иргэдийн бизнесийг дэмжихээс гадна орон нутгийн оюутан сурагчдын сургалтын төлбөр зэрэг тэтгэлэгт хөтөлбөр, хандив тусламж, хөрөнгө оруулалтыг багтаасан болно.

Хүснэгт 7. X нүүрсний уурхайн жишээн дээр тооцсон нийгмийн үр ашиг: нийгмийн хөтөлбөр
	Зориулалт
	Хаана
	Үйл ажиллагаа
	Сая төг
	Нийт ашиглалтын жил
	Нийт

	
	
	
	
	1 дэх жил
	2 дахь жил
	

	Санхүүгийн
дэмжлэг
	Сум
	Санд зориулсан
хандив
	Сая төг
	206.20₮
	-
	215.60₮

	Санхүүгийн
дэмжлэг
	Аймаг
	Хөгжлийн сангийн
хандив
	Сая төг
	-
	64.00₮
	66.30₮

	Санхүүгийн
дэмжлэг
	Аймаг
	Хөгжлийн сангийн
хандив
	Сая төг
	-
	-
	500.60₮

	Санхүүгийн
дэмжлэг
	Аймаг
	Зудын хандив
	Сая төг
	-
	243.60₮
	243.60₮



	Санхүүгийн
дэмжлэг
	Аймаг
	Зудын хандив
	Сая төг
	-
	39.70₮
	44.70₮

	Санхүүгийн
дэмжлэг
	Аймаг
	Зудын хандив
	Сая төг
	-
	-
	25.00₮

	Нийт
	
	
	
	206.20
	347.30
	1 095.80


Жишээ:
X нүүрсний уурхайн орон нутагт зориулсан нийгмийн хөтөлбөр нь боловсрол, эрүүл мэнд, хүнс тэжээл, санхүүгийн дэмжлэг, дэд бүтэц \зам\, ойн арга хэмжээний хандив зэргээс бүрдэж байгаа ба уурхай нээгдсэнээс эхлэн 7 жилийн туршид 9 531.48 төгрөгийг зарцуулжээ. Дээрх хүснэгтэд харуулснаар уурхайн ашиглалтын эхний жилд 206.20₮, хоёрдахь жилд 347.30₮, 7 жилийн туршид 1 095.80₮-ийг санхүүгийн дэмжлэг хэлбэрээр зарцуулсан нь нийгмийн үр ашиг болж байна. Y алтны уурхайн 2009-2012 онуудад хэрэгжүүлсэн нийгмийн хөтөлбөрийн агуулга, хэрэгжүүлсэн үйл ажиллагааг авч үзье. Y алтны уурхай хүнс тэжээл, боловсрол, эрүүл мэнд, нийгмийн халамж, санхүүгийн дэмжлэг, соёл урлаг, тэмдэглэлт ойг тэмдэглэхэд зориулсан хандив тусламжаас бүрдсэн нийгмийн хөтөлбөрт нийт 94.08 сая төгрөг зарцуулсныг Хүснэгт 3.7.2-оос харж болно. Y алтны уурхай нийгмийн хөтөлбөрийн үйл ажиллагаанд жилд дунджаар 23.52 сая төгрөг зарцуулж байна. Y алтны уурхай нийгмийн хөтөлбөрт орон нутгийн нийгэм эдийн засгийн тогтвортой хөгжил, зам, дэд бүтцийг дэмжсэн томоосон хөрөнгө оруулалт байхгүй байна. Хандив тусламжийн хүрээнд орон нутгийн засаг захиргааны байгууллагыг шатахуунаар хангах, байгууллагуудын ой, баяр ёслолын арга хэмжээнд хандив өргөх, цаг үеийн шинжтэй үйл явдалд (зуд) хүнсний бараа бүтээгдэхүүний худалдан авалт хийх зэрэг үйл ажиллагаа багтжээ.
Эх сурвалж: Y алтны уурхайн хэрэгжүүлсэн нийгмийн хөтөлбөр, Уулын ажлын тайлан,
2009-2012

Уул уурхайн үйл ажиллагааны сөрөг нөлөөгөөр нийгэмд үзүүлж буй хор хохирлыг бууруулахад уул уурхайн компаниуд нийгмийн хөтөлбөрт хэлбэрээр багагүй мөнгө зарцуулдаг. Өөрөөр хэлбэл нийгмийн дам нөлөөг бууруулахад уул уурхайн компанийн хандив тусламж, эрүүл мэнд, боловсрол, зам, дэд бүтцэд оруулж байгаа хөрөнгө оруулалт нь нийгмийн үр ашиг болно.
Соёл, уламжлалын алдагдал
Соёл уламжлалын алдагдлаар нийгмийн зардлыг илэрхийлэх зарчим
Нийгмийн аливаа зардлыг мөнгөн хэлбэрээр илэрхийлэхэд дараах 2 шалтгааны улмаас ихээхэн хүндрэл учирдаг. Үүнд:
· Уул уурхайн үйл ажиллагаа болон архидалт, эсвэл биеэ үнэлэлт зэрэг янз бүрийн нийгмийн асуудлын хооронд уялдаа холбоог тогтоон нийгмийн зардлыг тооцох нь их хүндрэлтэй учир нь олон төрлийн өөр бусад хүчин зүйлс шууд бусаар нөлөөлж байдаг
· Нийгмийн зардлын мөнгөн үнэлгээ нь ихэнхдээ бараг боломжгүй учир нь хэн нэгэн нийгэмд гарч буй ямар нэгэн асуудлын бодит үнийг хангалттайгаар олж тогтоох нь үгүй юм. Жишээ нь гэр бүл салалт. Гэр бүл салалтын бүх бодит нийгмийн зардлыг нь нэг бүрчлэн тогтоох боломжгүй юм.
Нийгмийн судалгаа болон статистик мэдээлэл, уул уурхай нь нийгэмд гарч буй олон асуудлын нэгэн хүчин зүйл болж байгааг тогтооход тусалдаг ч үүгээр уул уурхайн үйлдвэрлэл явагддаг орон нутагт дахь биеэ үнэлэлт их өндөр хувьтай байгааг уул уурхайн төсөл нөлөөлж байна гэж үнэлэн батлах нь бараг л боломжгүй юм. Үүнтэй мөн адилаар хэрвээ уул уурхай үйлдвэрлэлийн бүс дэх орон нутагт архидалтын хэмжээ өндөр байна гэж үзвэл, хэрвээ уул уурхайн ажилчид цалингаа аваад уурхайгаас өөр газар архидаж буй явдалд уул уурхайн компани бүрэн хариуцлага хүлээнэ гэж хэлэх бас боломжгүй, хэцүү зүйл юм. Түүнчлэн, уул уурхайн үйлдвэрлэл нь нэг төрлийн нийгмийн асуудалд өөр өөр төрлийн маргаантай үр нөлөө үзүүлдэг. Жишээ нь уул уурхайн салбарын эргэн тойронд амьдарч буй хүмүүсийн гэр бүл салалтын түвшинг авч үзэхэд уул уурхайн салбар нь гэр бүлийн салалтад нөлөөлж байгаа ч нөгөө талаас харахад тэд

өндөр цалин авдаг учир ядуурлыг бууруулж байна. Уул уурхайн салбарын нийгэмд үзүүлж буй нөлөөллийг мөнгөжүүлэн үнэлэхэд 2 уурхайг хамруулан явуулсан судалгааны үр дүнд тулгуурлан уул уурхайн сектор нь дээрх хоёр нөлөөллийн (салалт, өндөр цалин нь ядуурлын бууралт) алинд нь илүүтэйгээр нөлөөлж буйг тодорхойлох, мөн үзүүлж буй тэрхүү цэвэр нөлөөллийг нь тоон үнэлгээгээр нарийвчлан тодорхойлох боломжгүй юм. Учир нь зөвхөн 2 уурхайг хамруулан хийсэн судалгааны үр дүнд тулгуурлан дүгнэлт хийх боломжгүй.
Нийгмийн маш өргөн хүрээтэй асуудлуудыг авч үзэхэд жишээ нь боловсрол, гэр бүл, мөлжлөг, аюултай байдал зэрэг нийгмийн асуудлууд орон нутаг бүрт ялгаатайгаар илэрч байдаг. Өөрөөр хэлбэл эдгээр нийгмийн асуудлууд орон нутагт ялгаатай илэрч байгаа тэр хэмжээгээр нийгмийн зардал нь харилцан адилгүй байна. Энэхүү ялгааны улмаас орон нутаг болон нийгмийн асуудал нэг бүрт нь тохируулж ямар нэгэн томъёо, аль эсвэл баримттай эх сурвалж тогтооход их бэрхшээлтэй.
Үндэсний хэмжээний статистик мэдээлэл уул уурхайн компаниудын ашигтай талыг үзүүлсэн байдаг. Жишээ нь уул уурхайн компани нь эрүүл мэндийн даатгалыг ерөнхийд нь болон тусгай нэгэн үнэ хөлсийг төлдөг жишээ нь уул уурхайн салбарт гардаг байнгын ослоос үүдэж гарах хохирдыг нөхөн төлдөг гэх мэт, харин бусад салбарууд тэр байнгын осолтой холбоотой зардал мөнгийг төлдөггүй байна. Гэвч энэхүү үндэсний хэмжээний статистик нь уул уурхайн компанийн нийгэмд үзүүлэх нөлөөллийн зөвхөн тодорхой нэг хязгаарлагдмал хэсгийг хамарсан байдаг.
Харин зардал үр ашгийн дүн шинжилгээ нь олон улсын түвшинд хэрэглэдэг хамгийн сайн туршлага. Энэ зардал үр ашгийн дүн шинжилгээгээр Монгол дахь нийгмийн нөхөн төлбөр өөрөөр хэлбэл нөхөн төлбөр гарна гэж төлөвлөсөн зардал болон бодитойгоор гарсан нөхөн төлбөр хоёрын хоорондын ялгааг хэмжихэд тохиромжтой юм. Зардал үр ашгийн дүн шинжилгээний нийгмийн аспектын хамгийн гол таамаглал нь Канад, Австралид ашиглагдсан олон улсын хамгийн сайн туршлага юм. Мөн зардал үр ашгийн дүн шинжилгээ нь уурхайг хөгжүүлэхээс үүдэн гарсан бүх соёлын алдагдаж гарсан зардал мөнгийг нь уул уурхайн компаниуд бүгдийг нь нөхөн төлдөг байна.
Австрали улсад уул уурхайн компани нь орон нутагийнхантай үйл ажиллагаагаа нээж хөгжүүлэхээс өмнө уулзан эрх ашгаа тохиолцон ярилцах хэрэгтэй байдаг. Учир нь тэрхүү уул уурхайн компани нь орон нутагт үл хөдлөх хөрөнгийн эрхийн алдагдлыг нөхөн төлнө үүнд нь нийгмийн хохирол бас хамрагдан орж төлөгдөх ёстой.
Нийгмийн хор хохирлын жишээ нь:
· Уламжлалт ёсоор тухайн газрыг хэрэглэж байсан орон нутгийн хүмүүсийн мэдлэг өөрчлөгдөнө жишээ нь улирлын чанартайгаар малаа оторлуулж өвөлжүүлж аль эсвэл зусдаг байсан тэр газар нь уурхайн газар болоход орон нутгийн иргэд тэрхүү газраа бэлчээрийн зорилгоор хэрэглэхээ больсноор отор хийх, өвөлжих, зусах зэрэгт өөрчлөлт гарсан нь тэдэнд алдагдал болж байна. Учир нь тэр газар нь бэлчээрийн биш уурхайн газар болсны улмаас ийм алдагдал гарч байгаа юм.
· Бэлчээрийн газраа ашиглан мал сүргээ өсгөж үржүүлж үр ашгийг нь үргэлжлүүлэх нөхцөл
байдал нь алдагдаж энэ нь бас тэдний хувьд хохирол болж байна.
· Хуучин байдлаараа ашиглаж байсан газар нутаг болон орон нутаг өөрчлөгдөх нь бас алдагдал хохирол болж байна. Яагаад гэвэл тэдний хүрээлэн буй хөрш зэргэлдээ зүйлс болон тэдэнд хамааралтай зүйлс нь өөрчлөгдсөнөөр сэтгэл зүйн стресс уялдан гардаг. Гэхдээ Австралийн уугуул иргэдийн хоорондын харилцаа болон тэдний газрын онцлог Монголын нөхцөл байдалд шууд орлуулж авч үзэхгүй юм. Уул уурхайн хөгжлийн нөлөөгөөр орон нутагт үзүүлж байгаа үр нөлөө, түүний өөрчлөлтөөр илүү тодорхойлогдоно.

Native title-ийн хуулийн дагуу бол уул уурхайн компани нь тэр үнэт олдвор газрыг олоод орон нутгийн иргэдтэй зөвшилцөн зөвшөөрөл хүлээн авах хүртэл үйл ажиллагаагаа эхлэх ёсгүй юм. Native title-ийн зардалийн үнэ ханш нь уул уурхайн компани болон тухайн олдвор олдсон орон нутгийн төлөөлөгчдийн хооронд харицан үнэ тохирох хэрэгтэй. Хэрвээ тэд хоорондоо

зөвшилцөлд хүрэхгүй бол шүүхээр шийдэгдэх бөгөөд гэхдээ ийм байдал Австралид хараахан тохиолдоогүй байна.

Тэрхүү харилцан тохиролсон зардалд гарах нийт үнэ нь орон нутгийн иргэдээр тодорхойлогдсон маш өргөн хүрээтэй нийгмийн зардлыг хамарсан тооцсон байх ёстой. Уул уурхайн компани үйл ажиллагаагаа эхлэхээс өмнө орон нутаг, орон нутгийн иргэдээр зөвшөөрөгдөн батлагдах учир тэндий харилцан тохиролцсон үнэ ханш нь орон нутгийнхний сэтгэл санаанд хүрсэн төдийгүй бас уул уурхайн компани үйл ажиллагаагаа явуулах явцад үүдэн гарах нийгмийн зардлыг хангалттай төлж барагдуулах ёстой. Жишээ нь Австрали, Канад дахь Native title-ууд нь Монгол улсад ийм төрлийн нийгмийн зардлыг нөхөн төлж барагдуулах төлбөр\зардлыг байж болно гэсэн жишээ юм. Үүний дагуу энэ нь Монгол дахь уул уурхайн төслүүд эсвэл уурхайн үйлдвэрлэлийн салбарын түвшнээс гарсан гадаад (external cost) зардлыг хэмжих загвар болгон ашиглаж байна.

Сүүлийн 15 жилийн туршид өөрөөр хэлбэл Австрали дахь Native title-ууд үнэ хаялцан солилцоход гарсан түүхэнд ойролцоогоор дундчилж төлөх төлбөрийн хэмжээг тухайн уурхайг ашиглаж эхлэхээс хаагдах хүртэл тооцон гаргасан нийт бүтээгдэхүүний үнийн дүнгийн 0.5 хувиар бодож тогтоодог байна (Paul Burke, 2002). Үнэхээр энэ нь бүдүүвчилсэн тооцоо бөгөөд ингэж тооцсоноор соёлын алдагдалд төлөх нийгмийн төлбөрийг тогтооход бас нэг баримжаа болж өгч байгаа юм.

Монгол Австрали хоёрын нөхцөл байдал ялгаатай ч соёлын алдагдал гэж нэрлэгдэж байгаа нийгмийн зардал бүрэн төлөгдөхөд зардал үр ашгийн дүн шинжилгээний загвар хамгийн боломжтой хувилбар юм. Хэрвээ уул уурхайн компаниас үүдэн гарч байгаа нийгмийн зардал нь 0.5 хувиас дээш бол соёлын алдагдалтай уялдан гарсан нийгмийн асуудлуудын зардал\ төлбөрөөс нь илүүг төлөх ёстой. Ингэснээр энэ нь Монгол улсад цэвэр ашиг болж өгч байна. Хэрвээ уул уурхайн компани нь 0.5 хувиас багыг төлбөл тэр нь Монгол улсад цэвэр ашиг биш, цэвэр хохирол болох юм.

Соёл уламжлалын алдагдлын зардал үр ашгийн шинжилгээ
Энэхүү хүснэгт нь уул уурхайн хөгжил, үйл ажиллагаанаас үүдэлтэй соёлын алдагдлын нийгмийн зардлын ерөнхий үнэ цэнийг нэгтгэн харуулна. Соёлын алдагдалд төлөх төлбөр нь хуулийг боловсруулах сайн туршлага хийхэд заавал тооцогдох шаардлагатай бөгөөд энэ нь Австралийн Native title-ийн нөхөн төлбөрт байна. Энэхүү төлбөр нь монголын соёлын алдагдалтай уялдан гарч байгаа гадаад зардалтай тэнцэх юм.
Олон улсын түвшинд уул уурхайн компаний ашиглалтын үйл ажиллагааны туршид олборлох нийт бүтээгдэхүүний хувь ба энэхүү хувь хэмжээ нь нийт олборлосон бүтээгдэхүүний үнийн дүнгийн 0.5 хувь нь юм. Соёл уламжлалын алдагдлын зардал =0.5% буюу уурхайн ашиглалтын туршид гаргасан нийт бүтээгдэхүүний үнийн дүнгийн 0.5 хувиар бодсон үнэлгээгээр тооцоолдог (Paul Burke, 2002).
Нийгмийн зардлын хүснэгтэд харуулснаар 2 уурхайн жишээн дээр соёл уламжлалын алдагдлыг тооцохдоо Австрали улсад тухайн уурхайг ашиглаж эхэлснээс хаагдах хүртэлх хугацаанд уул уурхайн компанийн үйлдвэрлэсэн нийт бүтээгдэхүүний үнийн дүнгийн 0.5 хувиар тооцож тогтоодог аргачлалыг ашиглан тооцов.
Хүснэгт 9. X нүүрсний уурхайн жишээн дээр тооцсон нийгмийн зардал: Соёл уламжлалын алдагдал
	Нийгмийн
зардал
	Уурхайн ашиглалтын жилүүдээр
	Нийт

	
	1 дэх
	2 дахь
	3 дахь
	19 дэх
	

	Соёл
уламжлалын алдагдал
	
306 028 800₮
	
1 901 143 200₮
	
3 102 792 000₮
	
3 087 612 000₮
	81 685 401
600₮



	Хорогдуулсан соёл уламжлалын
алдагдал
	
306 028 800
	
1 828 022 308₮
	
2 868 705 621₮
	
1 524 132 110₮
	
56 712 162
192₮

	

	Нийт бүтээгдэхүүнд эзлэх нөхөн төлбөрийн харьцаа
	0.50 хувь
	

	Нийгмийн хорогдуулалтын харьцаа
	4 хувь
	


Хүснэгтэд харуулсанаар X нүүрсний уурхайн жишээн дээр соёлын алдагдлын нийт үнэ цэнийг тооцоход X нүүрсний уурхайн нийт ашиглалтын хугацааг 19 жилээр авсан ба тухайн жилүүдэд олох орлогын 0.5 хувиар тооцсон болно. Жишээ нь уурхайн ашиглалтын эхний жилд 306028800 төгрөгийг соёл уламжлалын алдагдалд төлөх нийгмийн төлбөр, уурхайн ашиглалтын хоёрдахь жилд 1901143200 төгрөг гэх мэтээр 19 жилийн туршид 81685401600 төгрөгийг соёлын алдагдалд төлөх нийгмийн төлбөр гэж тооцов. \Хүснэгт 9\

X нүүрсний уурхайн жишээн дээр соёлын алдагдлын нийт үнэ цэнийг тооцоохдоо X нүүрсний уурхай нийт ашиглалтын жилүүдэд 81 тэрбум төгрөгний бүтээгдэхүүн үйлдвэрлэсэн ба үүнээс 42.3 тэрбум төгрөгийг соёл уламжлалын алдагдалд төлөх тооцоо гарч байна. Энэ нь тухайн уурхайн хувьд нийт
 нийгмийн зардлын 52 хувь нь уурхайн дотоод зардалд шингэж байгааг харуулж байна.	

Дүгнэлт
Уул уурхайн салбарын нийгэмд үзүүлж буй нөлөөллийн зардал үр ашгийн шинжилгээг хийснээрээ нийгмийн нөлөөлөл, хохиролыг мөнгөжүүлэн тооцож, ямар төрлийн зардал ямар хэмжээгээр хэнд хохирол авчирч байна вэ гэдгийг ялгаж харьцуулж харах боломжтой юм. Мөн үр ашгийн хувьд ямар төрлийн үр ашиг эдийн засагтаа юу эсвэл нийгэмдээ юу эсвэл байгаль орчинд хэдий хэмжээгээр хэнд үр өгөөж оруулж байгааг харьцуулж харах боломжтой. Цаашид ч уул уурхайгаас хамааралтай эдийн засагтай болсон орны хувьд энэ төрлийн судалгааг өргөжүүлж, үр дүнг нь бодлого боловсруулагчид, бодлогын яамны мэргэжилтэн, уул уурхайн компаниудад танилцуулж, улмаар зардал үр ашгийн шинжилгээг хийснээр тухайн уурхайг Монгол улсад ажиллуулах эсэх шийдвэр гаргахад ашиглаж байх хэрэгтэй юм. Аливаа уурхайн төсөл урт хугацаанд үргэлжлэхийн тулд уул уурхайд хөрөнгө оруулагч, улс орон, орон нутгийн иргэдийн аль алинд нь ашигтай байх ёстой. Уул уурхайн үйлдвэрлэлийн үр ашиг нь зөвхөн уул уурхай компанид ашигтай бол уг уурхайг хаах хүртэл арга хэмжээг авахад энэхүү зардал үр ашгийн дүн шинжилгээний арга тусална.

